
HIV/AIDS Prevention Project for Youth (HAPPY project) 

აივ/შიდსის პრევენციის პროექტი ახალგაზრდებისთვის 

 

 

 

 

 

 

 

 

 

 

 

 

 

 

 

შინაარსი: 

1. შემაჯამებელი მიმოხილვა 

2. შესავალი 

3. კვლევის აღწერა 

4. კვლევის შედეგები 

5. შესაძლებლობები და რეკომენდაციები აივ პრევენციის გასაძლიერებლად 

6. დანართი - კვლევის კითხვები 

 

აივ ინფექცია და ახალგაზრდები: 

გამოწვევები და შესაძლებლობები 

 

რეკომენდაციები პოლიტიკის ცვლილებისთვის 

 

გაეროს ბავშვთა ფონდის საქართველოს ოფისის მიერ 
მხარდაჭერილი „აივ/შიდსის პრევენციის პროექტი 

ახალგაზრდებისთვის“  მიზნად ისახავს დედაქალაქსა და 5 
მუნიციპალიტეტში (ახალციხე, გორი, ქუთაისი, ზუგდიდი, ბათუმი) 

15-19 წლის ახალგაზრდებში აივ ინფექციის შესახებ 
ინფორმირებულობის გაზრდას. 

შემაჯამებელი მიმოხილვა 

მიუხედავად გავრცელების შედარებით დაბალი მაჩვენებლისა, აივ/შიდსის 
ეპიდემია კვლავ რჩება საზოგადოებრივი ჯანმრთელობის მნიშვნელოვან 
პრობლემად საქართველოში. ახალგაზრდები მოსახლეობის იმ სეგმენტს 
მიეკუთვნებიან, რომელიც განსაკუთრებით მოწყვლადი და დაუცველია აივ-ის 
მიმართ.  მოზარდები და ახალგაზრდები ცალკე სამიზნე ჯგუფებად არ 
განიხილება აივ/შიდსის მიმდინარე ეროვნულ სტრატეგიულ გეგმაში, ასევე, არ 
წარმოადგენს კონკრეტულ სამიზნე ჯგუფს სხვადასხვა პროგრამებსა და 
ინიციატივებში. შესაბამისად, იგრძნობა ახალგაზრდების საჭიროებებზე 
მორგებული პრევენციული და ჯანდაცვის სერვისების ნაკლებობაც. 
 
ახალგაზრდებზე ორიენტირებული აივ  პროფილაქტიკური პროგრამების 
გაუმჯობესების გზების მოძიების მიზნით, დედაქალაქსა და 5 ქალაქში: გორში, 
ახალციხეში, ქუთაისში, ზუგდიდს და ბათუმში, ჩატარდა სტრუქტურირებული 
დიალოგი ახალგაზრდებთან აივ/შიდსის საკითხებზე. სტრუქტურირებული 
დიალოგი წარიმართა ინოვაციური „მსოფლიო კაფეს“ (World Café) მეთოდის 
გამოყენებით. საკონსულტაციო შეხვედრებში სულ მონაწილეობა მიიღო 15-19 
წლის 122-მა ახალგაზრდამ. 
 
კვლევის შედეგების ანალიზის შედეგად შემუშავდა შემდეგი რეკომენდაციები: 
 
1. მოზარდებისა და ახალგაზრდების საჭიროებების გათვალისწინება 
აივ/შიდსის ეპიდემიაზე ეროვნული პასუხის შემუშავებისა და განხორციელების 
დროს  

ძალიან მნიშვნელოვანია მოზარდებსა და ახალგაზრდებზე მიმართული 
ღონისძიებების ჩართვა აივ/შიდსის პრევენციისა და კონტროლის ეროვნულ 
სტრატეგიულ დოკუმენტებში და  ამ ღონისძიებების მდგრადი დაფინანსებისა 
და ეროვნული კოორდინაციის მექანიზმის უზრუნველყოფა. შიდსზე გაეროს 
გენერალური ასამბლეის სპეციალური სესიის დეკლარაციის თანახმად,  აივ-
ისგან თავისუფალი მომავალი თაობის უზრუნველსაყოფად აუცილებელია 
მტკიცებულებებზე დაფუძნებული, კომპლექსური პრევენციული სტრატეგიების 
განხორციელება, რომლებიც მოიცავს პასუხისმგებლიან სქესობრივ ქცევას, 

ახალგაზრდების განათლებას აივ/შიდსის საკითხებზე, მასობრივი 
საინფორმაციო საშუალებების გამოყენებას და ახალგაზრდებისადმი 
მეგობრული სერვისების მიწოდებას. 
 
 

2. ახალგაზრდების მონაწილეობა აივ ინფექცია/შიდსზე საპასუხო 
ღონისძიებების დაგეგმვასა და განხორციელებაში  
ახალგაზრდებზე გათვლილი აივ პრევენციის ეროვნული სტრატეგიებისა და 
საქმიანობის დაგეგმვისა და განხორციელების დროს ახალგაზრდების ჩართვა 
მნიშვნელოვნად ზრდის ძალისხმევის ეფექტიანობას. როდესაც ამ პროცესებში 
ახალგაზრდები არიან ჩართული, როგორც პარტნიორები, ისინი 
მონაწილეობენ პოლიტიკისა და პროგრამების შემუშავებაში, 
განხორციელებასა და მონიტორინგში. ამავე დროს,  ახალგაზრდების 
სათანადო   სოციალური რესურსებითა და უნარებით აღჭურვის შემდეგ, მათ, 
როგორც თანატოლთა ლიდერებს, მნიშვნელოვანი სოციალური ცვლილებების 
ინიცირება შეუძლიათ.   
 

 
3.  აივ ინფექციის პრევენცია ფორმალური განათლების გზით  
იმისათვის, რომ ახალგაზრდებს ჰქონდეთ ძირითადი ინფორმაცია აივ 
ინფექციისა და მისი თავიდან აცილების გზების შესახებ, აუცილებელია, რომ 
სკოლის პროგრამაში სათანადო ყურადღება დაეთმოს ამ თემას. 
მასწავლებელთა გადამზადების პროგრამებში გათვალისწინებული უნდა იყოს,  
რამდენად მნიშვნელოვანია ცხოვრების ჯანსაღი წესის დასამკვიდრებლად  
ახალგაზრდების ინფორმირება აივ/შიდსის შესახებ.   
 
 
4. არაფორმალური განათლება, ახალგაზრდული მუშაკები და ახალგაზრდული 
ორგანიზაციები  
ახალგაზრდებში აივ პრევენციის არაფორმალური განათლების გზით 
საწარმოებლად, ახალგაზრდული მუშაკები და ახალგაზრდული ან 
ახალგაზრდებთან მომუშავე ორგანიზაციები მნიშვნელოვან რესურსს 
წარმოადგენენ, რომელთაც ფართო წვდომა აქვთ სხვადასხვა ჯგუფის 
წარმომადგენელ ახალგაზრდებთან. 
 
სასურველია, ახალგაზრდულმა მუშაკებმა და ახალგაზრდებთან მომუშავე 
ორგანიზაციებმა სპეციალისტების დახმრებით შეიმუშაონ    აივ ინფექციის 
პრევენციის პროგრამები და აქტიურად გამოიყენონ მოზარდებთან და 
ახალგაზრდებთან მუშაობის პროცესში; გაითვალისწინონ, რომ 
ახალგაზრდებს ყველაზე მეტად მოსწონთ ისეთი ღონისძიებები, რომლებიც 
მათ აქტიურ მონაწილეობას გულისხმობს - დისკუსიები, ვორქშოფები, 
საინფორმაციო კამპანიები, თანასწორთა განათლება. 
 
 
5. ახალგაზრდებზე მიმართული აივ პრევენციის პროგრამების მხარდაჭერა 
ადგილობრივი მუნიციპალური სამსახურების მხრიდან 
ახალგაზრდული და ახალგაზრდებთან მომუშავე ორგანიზაციების ეფექტური 
მუშაობისთვის მნიშვნელოვანია ადგილობრივი მუნიციპალური სამსახურების 

მიერ ახალგაზრდული ინიციატივების ფინანსური მხარდაჭერა, რომლებიც 
მიმართული იქნება ცხოვრების ჯანსაღი წესის დამკვირდებისა და სქესობრივი 
გზით გადამდები დაავადებების, მათ შორის, აივ/შიდსის პრევენციისაკენ. 
 
აივ/შიდსზე ადგილობრივი მუნიციპალიტეტების პასუხი უნდა იყოს: (1) 
აივ/შიდსის ეროვნული პოლიტიკისა და ადგილობრივი საჭიროებების 
შესაბამისი;  (2) პრევენციული პროგრამების  მუნიციპალური განვითარების 
არსებულ პროგრამებში ფუნქციურ ინტეგრაციაზე ორიენტირებული; (3) ხელს 
უწყობდეს პროგრამის დაგეგმვაში, შემუშავებასა და განხორციელებაში 
ახალგაზრდების ჩართულობის გაზრდას; (4) ზრუნავდეს მუნიციპალური და 
გარე (ბიზნესი, სამოქალაქო საზოგადოება, დონორები) რესურესების 
მობილიზებასა და კოორდინირებაზე. 
 
 
6. თანასწორთა განათლება  
ახალგაზრდების პრევენციული განათლებისა და სათანადო უნარ-ჩვევების 
განვითარებისთვის ფართოდ უნდა იქნას გამოყენებული თანასწორთა 
განათლება. ამ ხარჯთ-ეფექტური და შედეგიანი მიდგომის გამოყენება 
განსაკუთრებით მნიშვნელოვანია სოფლად მცხოვრები და განათლებისა და 
დასაქმების მიღმა მყოფი (NEET) ახალგაზრდებისთვის პრევენციული 
ინფორმაციისა და გზავნილების მისაწოდებლად. ეს მიდგომა ასევე 
ეფექტურია მოწყვლად და რისკის ჯგუფებს მიკუთვნებულ ახალგაზრდებთან 
სამუშაოდ. 
 
 
7. ციფრული ტექნოლოგიების გამოყენება აივ პრევენციული ინფორმაციის 
გასავრცელებლად  
თანამედროვე ციფრული ტექნოლოგიები, როგორიცაა ვებსაიტები, 
სოციალური ქსელები, აპლიკაციები, ჩეთბოტები და შეტყობინებების 
სერვისები, საშუალებას აძლევს ახალგაზრდებს დამოუკიდებლად ისწავლონ 
და დასვან სათანადო კითხვები. ასევე, ამ გზით 
თანასწორგანმანათლებლებსაც შეუძლიათ ინფორმაციის გავრცელება.  
 
სასურველია, შეიქმნას ვებ-გვერდი, რომელიც ახალგაზრდებს სხვადასხვა 
ფორმით მიაწვდის  აივ ინფექციასთან დაკავშირებულ სანდო ინფორმაციას 
და მისცემს საშუალებას, მიიღონ პასუხები მათთვის საინტერესო კითხვებზე. 
ასევე, კარგი იქნება, თუ ინფორმაციის გავრცელება მოხდება ახალგაზრდებს 
შორის პოპულარულ სოციალური ქსელების საშუალებით. თუმცა, უნდა 
აღინიშნოს, რომ ინფორმაციის გავრცელების მნიშვნელოვან საშუალებად 
ისევ რჩება ნაბეჭდი მასალა - ფლაერები, ლიფლეტები. 
 
ვინაიდან ინტერნეტი არ არის ხელმისაწვდომი ზოგიერთ სოფელში, ბევრი 
ახალგაზრდა რჩება მნიშვნელოვანი ინფორმაციის გარეშე. ამიტომ 
აუცილებელია, ინტერნეტი თანაბრად ხელმისაწვდომი იყოს ქალაქში და 
სოფლად მცხოვრები ახალგაზრდებისათვის. 
 
 
8. საინფორმაციო კამპანიისა დაგეგმვა და განხორციელება 



 

 5 

მნიშვნელოვანია გეგმაზომიერი, კარგად დაგეგმილი საინფორმაციო 
კამპანიის წარმოება საზოგადოებაში (განსაკუთრებით, მოზარდებისა და 
ახალგაზრდების მშობლებს შორის) არსებული არასწორი შეხედულებებისა და 
სოციალური  ნორმების შესაცვლელად. 
 
ჯანდაცვის სფეროს შესაბამისმა სახელმწიფო სამსახურებმა პერიოდულად 
უნდა განახორციელონ საინფორმაციო კამპანიები აივ ინფექციის 
პრევენციისა და აივ ტესტირების მნიშვნელობის შესახებ ინფორმაციის 
გავრცელების მიზნით. 

შესავალი 

მიუხედავად გავრცელების შედარებით დაბალი მაჩვენებლისა, აივ/შიდსის 
ეპიდემია კვლავ რჩება საზოგადოებრივი ჯანმრთელობის მნიშვნელოვან 
პრობლემად საქართველოში. უახლესი შეფასების მონაცემებზე დაყრდნობით 
(სპექტრუმი 2021, UNAIDS), აივ ინფიცირებულთა სავარაუდო რიცხვი 8400-ია, 
მოსახლეობაში აივ ინფექციის გავრცელების მაჩვენებელი არის 0.3%  
(მამაკაცებში 0.4%, ხოლო ქალებში - 0.2%. ტესტირებაზე ხელმისაწვდომობის 
გასაუმჯობესებლად გაწეული ძალისხმევის მიუხედავად, აივ ინფექციის ახალი 
დიაგნოზების ნახევარზე მეტი დაფიქსირებულია დაავადების გვიან სტადიაზე. 
ადამიანები, რომლებმაც არ იციან თავიანთი აივ სტატუსის შესახებ, 
განაგრძობენ მაღალი რისკის ქცევას და უნებლიეთ ავრცელებენ ვირუსს, რაც 
ხელს უწყობს აივ/შიდსის ეპიდემიის ზრდას. 
 
ახალგაზრდები მოსახლეობის იმ სეგმენტს მიეკუთვნებიან, რომელიც 
განსაკუთრებით მოწყვლადი და დაუცველია აივ-ის მიმართ. მსოფლიოში 
ყოველდღიურად 4000 ახალი აივ ინფექცია ფიქსირდება. მათგან 31% 15–24 
წლის ახალგაზრდებზე მოდის. ადამიანის ცხოვრების მეორე ათწლეული არის 
ექსპერიმენტებისა და რისკის პერიოდი და მრავალი ფაქტორი ზრდის 
ახალგაზრდების  აივ ინფექციისადმი მოწყვლადობას ფიზიკური და 
ფსიქოსოციალური ცვლილებებით აღსავსე გარდამავალ პერიოდში. ამ 
ფაქტორებს მიეკუთვნება აივ/შიდსის შესახებ ინფორმირებულობის დაბალი 
დონე, განათლებისა და ცხოვრებისეული უნარების ნაკლებობა, 
ჯანმრთელობის სერვისებზე არასაკმარისი წვდომა, ფსიქოაქტიური 
ნივთიერებებით ექსპერიმენტირება, სქესობრივი ცხოვრების ადრეულ ასაკში 
დაწყება, ადრეულ ქორწინება და ა.შ. 
 
საქართველოში აივ/შიდსის შესახებ ახალგაზრდებისა და მოზარდების 
ინფორმირებულობა დაბალია. გაეროს მოსახლეობის ფონდის მიერ 
ახალგაზრდებში 2020 წელს ჩატარებული თვისებრივი კვლევის მიხედვით, 
კვლევის მონაწილეთა მხოლოდ მცირე ნაწილი ფლობს სწორ ინფორმაციას 
აივ-ის შესახებ (გადაცემის გზები, ტესტირება, მკურნალობა). უმეტესად, ცოდნა 
არასრულია და ერთმანეთშია არეული როგორც სწორი, ასევე არასწორი 
ინფორმაცია. ახალგაზრდებს ძალიან მწირი ინფორმაცია აქვთ აივ 

2 



 

 7 

ინფექცია/შიდსის მიმდინარეობის, მკურნალობისა და აივ ტესტირების 
შესახებ. გაირკვა, რომ ახალგაზრდების უმრავლესობას წარმოდგენა არ აქვს, 
სად უნდა წავიდეს თავის ქალაქში აივ ტესტირებისთვის. სხვა კვლევის 
(მულტიინდიკატორული კლასტერული კვლევა; MICS6, 2018 წ.) მიხედვით, 15-24 
წლის ახალგაზრდების მხოლოდ 11%-ს აქვს სრულყოფილი ცოდნა აივ-ის 
გადაცემის გზების შესახებ, 60%-ს აქვს დისკრიმინაციული დამოკიდებულება 
აივ პოზიტიური ადამიანების მიმართ და 15-24 წლის ახალგაზრდების მხოლოდ 
33%-მა იცის, ვის მიმართოს აივ-ზე ტესტირების სერვისების მისაღებად.  
 
ახალგაზრდებში აივ/შიდსის საკითხებზე დაბალი ინფორმირებულობა, აივ 
ტესტირების მნიშვნელობისა და ტესტირების ადგილების ადგილმდებარეობის 
არცოდნა  არა მხოლოდ ზრდის მათ დაუცველობას ინფექციის მიმართ, არამედ 
კიდევ უფრო ამძაფრებს სტიგმას აივ-დადებითი ადამიანების მიმართ, რაც, 
თავის მხრივ, აფერხებს აივ/შიდსზე ეფექტური საპასუხო ღონისძიებების 
განხორციელებას.  
 
ხშირად, მოზარდები და ახალგაზრდები ცალკე სამიზნე ჯგუფებად არ 
განიხილება აივ/შიდსის ეროვნული სტრატეგიებისა და გეგმების შემუშავების 
დროს. შესაბამისად, იგრძნობა ახალგაზრდების საჭიროებებზე მორგებული 
პრევენციული და ჯანდაცვის სერვისების ნაკლებობაც. ამას გარდა, 
ჯანმრთელობის ხელშემწყობ კომპლექსურ მიდგომებში ახალგაზრდების 
ჩართვის გზაზე სერიოზული წინაღობები არსებობს. მოზრდილები ხშირად 
მიიჩნევენ, რომ ახალგაზრდებს არ გააჩნია სათანადო ცოდნა და უნარ-ჩვევები; 
ამის გამო ხდება ახალგაზრდების მოსაზრებების იგნორირება. მოზარდები და 
ახალგაზრდები აივ ინფექციასთან გამკლავების პროცესში მნიშვნელოვან 
რესურსს წარმოადგენენ. ისინი აივ/შიდსის პრევენციული პროგრამების 
დაგეგმვასა და განხორციელებაში ჩართულნი უნდა იყვნენ, როგორც 
პარტნიორები.  
 

 

 

 

 

 

 

 

 

 

 

 

 



 

 8 

 

 

 

 

 

 

 

 

 

კვლევის აღწერა 

სტრუქტურირებული დიალოგი ახალგაზრდებთან აივ/შიდსის საკითხებზე 
ჩატარდა დედაქალაქსა და 5 ქალაქში: გორში, ახალციხეში, ქუთაისში, 
ზუგდიდს და ბათუმში. სულ მონაწილეობა მიიღო 15-19 წლის 122-მა 
ახალგაზრდამ. საკონსულტაციო შეხვედრის საშუალო ხანგრძლივობა: 3 საათი 
 
სტრუქტურირებული დიალოგის პროცესის მიზანია, უზრუნველყოს 
ახალგაზრდების აზრის გათვალისწინება ახალგაზრდებთან დაკავშირებული 
აივ პრევენციის პოლიტიკისა და პრაქტიკის განსაზღვრისას.  
 
სტრუქტურირებული დიალოგის ამოცანებია: 1. მოზარდებისა და 
ახალგაზრდების მიერ ქვეყანაში არსებული ახალგაზრდებზე ორიენტირებული 
აივ პროგრამების შეფასება; 2. ახალგაზრდებზე ორიენტირებული 
პროფილაქტიკური პროგრამების გაუმჯობესების გზების მოძიება; 3. იმ 
ფაქტორების გამოვლენა, რომლებიც ხელს შეუწყობენ ახალგაზრდების 
ჩართვას აივ/შიდსის პროფილაქტიკურ პროგრამებში. 
 
სტრუქტურირებული დიალოგი წარიმართა ინოვაციური „მსოფლიო კაფეს“ 
(World Café) მეთოდის გამოყენებით. ჩვენს შემთხვევაში, ვსაუბრობთ 
„ახალგაზრდულ კაფეზე“, რომელიც უზრუნველყოფს უსაფრთხო და 
სტუმართმოყვარე გარემოში გარკვეული საკითხების ირგვლივ 
ახალგაზრდების იდეებისა და მოსაზრებების თავმოყრას მცირე ჯგუფებში 
დისკუსიების რამდენიმე რაუნდის გამართვის მეშვეობით. 
 
დისკუსიების დროს განხილული იყო შემდეგი საკითხები: 

1. მოზარდებისა და ახალგაზრდების ცოდნა არსებული პრევენციული 
პროგრამებისა და სერვისების შესახებ; 

2. როგორი უნდა იყოს ახალგაზრდებზე მიმართული აივ პრევენციის 
საუკეთესო პროგრამა; 

3. ახალგაზრდების როლი, მათი ჩართულობა აივ ინფექციის 
პრევენციაში; 

4. ახალგაზრდების პრევენციულ პროგრამებში მონაწილეობის 
ბარიერები და ხელშემწყობი ფაქტორები 

3 



 

 9 

 

 

 

 

 

 

 

 

 

კვლევის შედეგები 
 
აივ ინფექციის პრევენციის  პროგრამების ხელმისაწვდომობა 
ახალგაზრდებისთვის განკუთვნილი პროგრამები არ არის საკმარისი და 
ყველასთვის ხელმისაწვდომი. 
  
დიალოგში მონაწილე ახალგაზრდების უმეტეს ნაწილს საერთოდ არ სმენია 
აივ ინფექციის პრევენციის პროგრამების შესახებ. მცირე ნაწილმა დაასახელა 
საერთაშორისო და არასამთავრობო ორგანიზაციები (წითელი ჯვარი, გაეროს 
სააგენტოები, Helping Hands, ჰერა XXI), რომლებიც მუშაობენ ახალგაზრდებთან 
ამ საკითხზე. მონაწილე ახალგაზრდებიდან მხოლოდ ერთეულებს მიუღიათ 
მონაწილეობა ამ ორგანიზაციების მიერ ჩატარებულ ტრენინგებსა და 
ღონისძიებებში. 
  
ახალგაზრდების პრევენციულ პროგრამებში მონაწილეობის ძირითად 
ბარიერებად დასახელდა ის, რომ ასეთი პროგრამები და საინფორმაციო 
კამპანიები, ძირითადად დიდ ქალაქებში ტარდება. სოფლის, განსაკუთრებით 
მაღალმთიანი რაიონების ახალგაზრდებისათვის ინტერნეტის არარსებობის 
გამო, არა მხოლოდ ახალგაზრდული პროგრამების, არამედ ზოგადად, აივ 
ინფექციის შესახებ ინფორმაციაც კი, არ არის ხელმისაწვდომი. 
 
ყველა ქალაქში აღინიშნა, რომ სკოლის მასწავლებლები თავს არიდებენ აივ 
ინფექციაზე საუბარს.  
  
ოჯახებში ეს თემა ტაბუირებულია. ახალგაზრდები თვლიან, რომ მშობლები 
არასერიოზულად უყურებენ ახალგაზრდების ჩართვას მსგავს პროგრამებში, 
ზოგს კი სამარცხვინოდაც მიაჩნია და შვილებს არ აძლევენ მონაწილეობის 
უფლებას. აღინიშნა, რომ მშობლების ასეთი დამოკიდებულების მიზეზია მათი 
არაინფორმირებულობა. 
 
როგორი უნდა იყოს  აივ პრევენციის პროგრამა ახალგაზრდებისთვის                     
დისკუსიის მონაწილეები თვლიან, რომ ახალგაზრდული პროგრამების 
უმთავრესი დანიშნულებაა ახალგაზრდებისთვის ინფორმაციის მიწოდება - რა 

არის აივ ინფექცია, როგორ გადაეცემა, როგორ დავიცვათ თავი და სად 
კეთდება ტესტირება აივზე. ამ ცოდნის მიღება უნდა შეეძლოთ როგორც 
ფორმალური, ისე არაფორმალური განათლების მეშვეობით. სკოლაში მეტი 
ყურადღება უნდა დაეთმოს სასწავლო პროგრამით გათვალისწინებულ, აივ 
ინფექციასთან დაკავშირებულ საკითხებს. საჭიროა ბიოლოგიისა და 
სამოქალაქო განათლების მასწავლებლების გადამზადება, უნდა ჩატარდეს 
საინფორმაციო დღეები მოწვეული სპეციალისტების, ექიმებისა და 
ფსიქოლოგების მონაწილეობით.  
 
რაც შეეხება არაფორმალურ განათლებას, ითქვა, რომ აივ ინფექციის თემას 
დრო უნდა დაეთმოს  ახალგაზრდულ ბანაკებში, ამ თემაზე უნდა ჩატარდეს 
ტრენინგები, დისკუსიები. ინტერნეტსივრცეში უნდა განთავსდეს 
საინფორმაციო ვიდეოები, აპლიკაციები, აქცენტი უნდა გაკეთდეს იმ 
სოციალურ ქსელებზე, რომლებიც პოპულარულია ახალგაზრდებს შორის.  
კარგი იქნება თემის პოპულარიზაცია ინფლუენსერების მიერ. ყველა 
მუნიციპალიტეტში  საჭიროა შეიქმნას თემატური კლუბები, სადაც 
მომზადდებიან თანასწორგანმანათლებლები. უნდა შეიქმნას სპეციალური 
პლატფორმა, სადაც შესაძლებელი იქნება ანონიმურად შეკითხვების დასმა.  
ინფორმაციის გავრცელების ერთ-ერთ გზად დასახელდა ნაბეჭდი მასალები - 
ფლაერები და ლიფლეტები. 

 
ახალგაზრდების  ჩართულობა აივ ინფექციის პრევენციაში 
დისკუსიის მონაწილეების აზრით, ახალგაზრდები არ არიან აქტიურად 
ჩართული აივ ინფექციის პრევენციაში. მონაწილეები თვლიან, რომ 
ახალგაზრდების უმრავლესობა არ არის დაინტერესებული ამ საკითხებით, 
რასაც ძირითადად ინფორმაციის ნაკლებობა და აივ ინფექციისადმი 
არსებული სტიგმა განაპირობებს. მასწავლებლები და მშობლები არ 
ელაპარაკებიან ახალგაზრდებს თემებზე, რომლებიც კავშირშია სქესობრივ 
საკითხებთან. 
 
ახალგაზრდებზე ორიენტირებული  აივ პროფილაქტიკური პროგრამების 
გაუმჯობესება ახალგაზრდების მონაწილეობის გაზრდით 
დისკუსიის მონაწილეები თვლიან, რომ რაც მეტი ახალგაზრდა ჩაერთვება 
პროფილაქტიკურ პროგრამებში, მით მეტად გავრცელდება სწორი 
ინფორმაცია, გაიზრდება სიფრთხილე, შემცირდება ინფიცირებულთა 
რაოდენობა და შეიცვლება საზოგადოების დამოკიდებულება 
ინფიციცრებულების მიმართ, რაც შეამსუბუქებს მათ მდგომარეობას. 
 
დაინტერესებულ ახალგაზრდებს შეუძლიათ მონაწილეობა მიიღონ 
ტრენინგებში და შემდეგ, მიღებული ცოდნა გაუზიარონ თანატოლებს, იზრუნონ 
საზოგადოებაში გავრცელებული სტიგმის შემცირებაზე.  
 
ახალგაზრდების ჩართულობის საუკეთესო გზად დასახელდა თანასწორთა 
განათლება სახალისო ვორქშოფების და ტრენინგების მეშვეობით; 
მოხალისეობრივ საწყისებზე ინფიცირებულთა დახმარება. ასევე, მიიჩნევენ, 
რომ თავად ახალგაზრდებმა უდა შექმნან მაკონტროლებელი 
საზედამხედველო ჯგუფები, რომლებიც გააკონტროლებენ სანიტარულ 
მდგომარეობას სალონებსა და სამედიცინო დაწესებულებებში.  

 ახალგაზრდობის ჩართულობის უზრუნველყოფისა და ეფექტიანობისთვის 
საჭიროდ მიაჩნიათ ახალგაზრდული ორგანიზაციების გაძლიერება და 
გააქტიურება, მათი მხარდაჭერა მუნიციპალიტეტების მხრიდან.  
 
აივ/შიდსის პროფილაქტიკურ პროგრამებში ახალგაზრდების ჩართვის 
ხელშეწყობა 
იმისათვის, რომ გაიზარდოს ახალგაზრდების ჩართულობა აივ/შიდსის 
პროფილაქტიკურ პროგრამებში, საჭიროა ახალგაზრდების უკეთ 
ინფორმირება, თანასწორგანმანათლებლების მომზადება. საჭიროა ყველა 
სტრუქტურამ იზრუნოს ინფორმაციის გავრცელებაზე, რათა გაიზარდოს ცოდნა 
და ინტერესი აივ/შიდსთან დაკავშირებით. ინტერნეტი უნდა გახდეს 
ყველასათვის ხელმისაწვდომი და ტელევიზიაში დაეთმოს მეტი დრო 
აივ/შიდსის თემას. მუნიციპალიტეტებმა უნდა გამოყონ ტერიტორია 
ახალგაზრდული კლუბებისთვის დისკუსიების და ტრენინგების ჩასატარებლად, 
ხელი შეუწყონ ახალგაზრდების საქმიანობას მცირე გრანტებით. 
 
სკოლაში მეტი ყურადღება უნდა დაეთმოს სასწავლო პროგრამით 
გათვალისწინებულ, აივ ინფექციასთან დაკავშირებულ საკითხებს. საჭიროა 
ბიოლოგიისა და სამოქალაქო განათლების მასწავლებლების გადამზადება, 
უნდა ჩატარდეს საინფორმაციო დღეები მოწვეული სპეციალისტების - 
ექიმებისა და ფსიქოლოგების მონაწილეობით.  
 
ჯანდაცვის სფეროს წარმომადგენლებმა უნდა ჩაატარონ საინფორმაციო 
კამპანიები ახალგაზრდებისთვის და კონფერენციები მასწავლებლებისათვის. 

შესაძლებლობები და რეკომენდაციები აივ პრევენციის 

გასაძლიერებლად  
 
1. მოზარდებისა და ახალგაზრდების საჭიროებების გათვალისწინება 
აივ/შიდსის ეპიდემიაზე ეროვნული პასუხის შემუშავებისა და განხორციელების 
დროს  

ძალიან მნიშვნელოვანია მოზარდებსა და ახალგაზრდებზე მიმართული 
ღონისძიებების ჩართვა აივ/შიდსის პრევენციისა და კონტროლის ეროვნულ 
სტრატეგიულ დოკუმენტებში და  ამ ღონისძიებების მდგრადი დაფინანსებისა და 
ეროვნული კოორდინაციის მექანიზმის უზრუნველყოფა. შიდსზე გაეროს გენერალური 
ასამბლეის სპეციალური სესიის დეკლარაციის თანახმად,  აივ-ისგან თავისუფალი 
მომავალი თაობის უზრუნველსაყოფად აუცილებელია მტკიცებულებებზე 
დაფუძნებული, კომპლექსური პრევენციული სტრატეგიების განხორციელება, 
რომლებიც მოიცავს პასუხისმგებლიან სქესობრივ ქცევას, ახალგაზრდების 
განათლებას აივ/შიდსის საკითხებზე, მასობრივი საინფორმაციო საშუალებების 
გამოყენებას და ახალგაზრდებისადმი მეგობრული სერვისების მიწოდებას. 
 
 

2. ახალგაზრდების მონაწილეობა აივ ინფექცია/შიდსზე საპასუხო 
ღონისძიებების დაგეგმვასა და განხორციელებაში  
ახალგაზრდებზე გათვლილი აივ პრევენციის ეროვნული სტრატეგიებისა და 
საქმიანობის დაგეგმვისა და განხორციელების დროს ახალგაზრდების ჩართვა 
მნიშვნელოვნად ზრდის ძალისხმევის ეფექტიანობას. როდესაც ამ პროცესებში 
ახალგაზრდები არიან ჩართული, როგორც პარტნიორები, ისინი 
მონაწილეობენ პოლიტიკისა და პროგრამების შემუშავებაში, 
განხორციელებასა და მონიტორინგში. ამავე დროს,  ახალგაზრდების 
სათანადო   სოციალური რესურსებითა და უნარებით აღჭურვის შემდეგ, მათ, 
როგორც თანატოლთა ლიდერებს, მნიშვნელოვანი სოციალური ცვლილებების 
ინიცირება შეუძლიათ.   
 

 
 
3.  აივ ინფექციის პრევენცია ფორმალური განათლების გზით  

5 

იმისათვის, რომ ახალგაზრდებს ჰქონდეთ ძირითადი ინფორმაცია აივ 
ინფექციისა და მისი თავიდან აცილების გზების შესახებ, აუცილებელია, რომ 
სკოლის პროგრამაში სათანადო ყურადღება დაეთმოს ამ თემას. 
მასწავლებელთა გადამზადების პროგრამებში გათვალისწინებული უნდა იყოს,  
რამდენად მნიშვნელოვანია ცხოვრების ჯანსაღი წესის დასამკვიდრებლად  
ახალგაზრდების ინფორმირება აივ/შიდსის შესახებ.   
 
 
4. არაფორმალური განათლება, ახალგაზრდული მუშაკები და ახალგაზრდული 
ორგანიზაციები  
ახალგაზრდებში აივ პრევენციის არაფორმალური განათლების გზით 
საწარმოებლად, ახალგაზრდული მუშაკები და ახალგაზრდული ან 
ახალგაზრდებთან მომუშავე ორგანიზაციები მნიშვნელოვან რესურსს 
წარმოადგენენ, რომელთაც ფართო წვდომა აქვთ სხვადასხვა ჯგუფის 
წარმომადგენელ ახალგაზრდებთან. 
 
სასურველია, ახალგაზრდულმა მუშაკებმა და ახალგაზრდებთან მომუშავე 
ორგანიზაციებმა სპეციალისტების დახმრებით შეიმუშაონ    აივ ინფექციის 
პრევენციის პროგრამები და აქტიურად გამოიყენონ მოზარდებთან და 
ახალგაზრდებთან მუშაობის პროცესში; გაითვალისწინონ, რომ 
ახალგაზრდებს ყველაზე მეტად მოსწონთ ისეთი ღონისძიებები, რომლებიც 
მათ აქტიურ მონაწილეობას გულისხმობს - დისკუსიები, ვორქშოფები, 
საინფორმაციო კამპანიები, თანასწორთა განათლება. 
 
 
5. ახალგაზრდებზე მიმართული აივ პრევენციის პროგრამების მხარდაჭერა 
ადგილობრივი მუნიციპალური სამსახურების მხრიდან 
ახალგაზრდული და ახალგაზრდებთან მომუშავე ორგანიზაციების ეფექტური 
მუშაობისთვის მნიშვნელოვანია ადგილობრივი მუნიციპალური სამსახურების 
მიერ ახალგაზრდული ინიციატივების ფინანსური მხარდაჭერა, რომლებიც 
მიმართული იქნება ცხოვრების ჯანსაღი წესის დამკვირდებისა და სქესობრივი 
გზით გადამდები დაავადებების, მათ შორის, აივ/შიდსის პრევენციისაკენ. 
 
აივ/შიდსზე ადგილობრივი მუნიციპალიტეტების პასუხი უნდა იყოს: (1) 
აივ/შიდსის ეროვნული პოლიტიკისა და ადგილობრივი საჭიროებების 
შესაბამისი;  (2) პრევენციული პროგრამების  მუნიციპალური განვითარების 
არსებულ პროგრამებში ფუნქციურ ინტეგრაციაზე ორიენტირებული; (3) ხელს 
უწყობდეს პროგრამის დაგეგმვაში, შემუშავებასა და განხორციელებაში 
ახალგაზრდების ჩართულობის გაზრდას; (4) ზრუნავდეს მუნიციპალური და 
გარე (ბიზნესი, სამოქალაქო საზოგადოება, დონორები) რესურესების 
მობილიზებასა და კოორდინირებაზე. 
 
 
6. თანასწორთა განათლება  
ახალგაზრდების პრევენციული განათლებისა და სათანადო უნარ-ჩვევების 
განვითარებისთვის ფართოდ უნდა იქნას გამოყენებული თანასწორთა 
განათლება. ამ ხარჯთ-ეფექტური და შედეგიანი მიდგომის გამოყენება 
განსაკუთრებით მნიშვნელოვანია სოფლად მცხოვრები და განათლებისა და 

დასაქმების მიღმა მყოფი (NEET) ახალგაზრდებისთვის პრევენციული 
ინფორმაციისა და გზავნილების მისაწოდებლად. ეს მიდგომა ასევე 
ეფექტურია მოწყვლად და რისკის ჯგუფებს მიკუთვნებულ ახალგაზრდებთან 
სამუშაოდ. 
 
 
7. ციფრული ტექნოლოგიების გამოყენება აივ პრევენციული ინფორმაციის 
გასავრცელებლად  
თანამედროვე ციფრული ტექნოლოგიები, როგორიცაა ვებსაიტები, 
სოციალური ქსელები, აპლიკაციები, ჩეთბოტები და შეტყობინებების 
სერვისები, საშუალებას აძლევს ახალგაზრდებს დამოუკიდებლად ისწავლონ 
და დასვან სათანადო კითხვები. ასევე, ამ გზით 
თანასწორგანმანათლებლებსაც შეუძლიათ ინფორმაციის გავრცელება.  
 
სასურველია, შეიქმნას ვებ-გვერდი, რომელიც ახალგაზრდებს სხვადასხვა 
ფორმით მიაწვდის  აივ ინფექციასთან დაკავშირებულ სანდო ინფორმაციას 
და მისცემს საშუალებას, მიიღონ პასუხები მათთვის საინტერესო კითხვებზე. 
ასევე, კარგი იქნება, თუ ინფორმაციის გავრცელება მოხდება ახალგაზრდებს 
შორის პოპულარულ სოციალური ქსელების საშუალებით. თუმცა, უნდა 
აღინიშნოს, რომ ინფორმაციის გავრცელების მნიშვნელოვან საშუალებად 
ისევ რჩება ნაბეჭდი მასალა - ფლაერები, ლიფლეტები. 
 
ვინაიდან ინტერნეტი არ არის ხელმისაწვდომი ზოგიერთ სოფელში, ბევრი 
ახალგაზრდა რჩება მნიშვნელოვანი ინფორმაციის გარეშე. ამიტომ 
აუცილებელია, ინტერნეტი თანაბრად ხელმისაწვდომი იყოს ქალაქში და 
სოფლად მცხოვრები ახალგაზრდებისათვის. 
 
 
8. საინფორმაციო კამპანიისა დაგეგმვა და განხორციელება 
მნიშვნელოვანია გეგმაზომიერი, კარგად დაგეგმილი საინფორმაციო 
კამპანიის წარმოება საზოგადოებაში (განსაკუთრებით, მოზარდებისა და 
ახალგაზრდების მშობლებს შორის) არსებული არასწორი შეხედულებებისა და 
სოციალური  ნორმების შესაცვლელად. 
 
ჯანდაცვის სფეროს შესაბამისმა სახელმწიფო სამსახურებმა პერიოდულად 
უნდა განახორციელონ საინფორმაციო კამპანიები აივ ინფექციის 
პრევენციისა და აივ ტესტირების მნიშვნელობის შესახებ ინფორმაციის 
გავრცელების მიზნით. 

დანართი - კვლევის კითხვები 

 
 

1. თქვენს გარშემო, რეგიონში და მთლიანად ქვეყანაში ამჟამად აივ ინფექციის 
პრევენციის  რა პროგრამები არსებობს და რა არის ხელმისაწვდომი 
ახალგაზრდებისთვის? რა კეთდება თქვენს გარემოცვაში ახალგაზრდების აივ-ით 
ინფიცირების საფრთხის ასაცილებლად? რა  ბარიერები არსებობს 
ახალგაზრდებისთვის  ასეთი პროგრამებით სარგებლობის თვალსაზრისით? 

 
2. როდესაც ვამბობთ - აივ პრევენციის პროგრამა ახალგაზრდებისთვის,  როგორ 

წარმოგიდგენიათ, რა არის ასეთი პროგრამის ძირითადი მახასიათებლები? რა 
მიგაჩნიათ საჭიროდ იმისთვის, რომ ახალგაზრდები დაცული იყვნენ აივ 
ინფექციისგან? წარმოიდგინეთ და აღწერეთ როგორი უნდა იყოს  აივ პრევენციის 
საუკეთესო პროგრამა ახალგაზრდებისთვის? 
 

3. როგორია ახალგაზრდების როლი, მათი ჩართულობა აივ ინფექციის პრევენციაში? 
როგორ და რა ფორმით შეაქვთ  წვლილი ახალგაზრდებს  აივ ინფექციის გავრცელების 
პრევენციაში? რა ხელშემშლელი ბარიერები არსებობს?  
 

4. რა პოზიტიური ცვლილებები მოხდება  ახალგაზრდებზე ორიენტირებული  აივ 
პროფილაქტიკური პროგრამების გაუმჯობესებაში იმ შემთხვევაში, თუ თქვენი 
ჩართულობა გაიზრდება? თქვენი აზრით, როგორია  თქვენი ჩართულობის იდეალური 
ვარიანტი? რა ფორმატი შეიძლება არსებობდეს ჩართულობის უზრუნველყოფისა და 
ეფექტიანობისათვის? 
 

5. თქვენი აზრით, რა დადებითი ცვლილებებია საჭირო თქვენ რაიონში და  ქვეყანაში, 
რათა  გაიზარდოს ახალგაზრდების ჩართულობა აივ/შიდსის პროფილაქტიკურ 
პროგრამებში? რა უნდა გაკეთდეს ამ მხრივ სხვადასხვა აქტორების - ადგილობრივი და 
ცენტრალური ხლისუფლების, ჯანდაცვისა და განათლების სფეროს 
წარმომადგენლების, არასამთავრობო სექტორის, მედიის, თავად ახალგაზრდებისა და 
სხვა დაინტერესებული მხარეების მიერ? 

